
				এই পৃষ্ঠাটোৰ বৈধকৰণ হৈছে
৬৭০
লীলা ৷





সুপ্ৰসন্না ভগৱতী, লীলা-ভকতিত,

মুক্তিলাভ দিলে বৰ, শুভক্ষণ গণি।

সপ্তমীত আৰম্ভণ, অন্ত দশমীত,

দেবীপূজা লগে লগে স্বামীসেৱা ব্ৰত।

চাপিল ওচৰ ক্ৰমে মহাযাত্ৰা দিন,

বিজয়া দশমী। গোসাঁনীৰ লগে লগে,

ভাহি গল প্ৰাণ; কৰি ব্ৰত সমাপন,

স্বামী পূজা ভাগ। নিবেদিলে অন্তিমত,

নিৰ্দ্দেশি প্ৰকাশ্যে হীৰাৱতী সখীয়াক

সহধৰ্ম্ম পালনৰ ভাবী গৰাকিনী;—

অন্তিমৰ অনুৰোধ স্বামী-চৰণত,

গৃহধৰ্ম্ম চলে যেন সেই অনুক্ৰমে।

ললেহি আসন পাচে, মাউৰ কোলাত,

প্ৰকাশ্যে বিদায় মাগি স্বামী-চৰণত।

সাত দিন সাত ৰাতি, সপ্ত শিষ্যে বেৰি,

ৰাখিলোঁ সাবটি। মানৱ বান্ধনি হাঁয়,

থাকিল বান্ধতে!—কৃষ্ণপক্ষ দ্বিতীয়াৰ

ভৰ-দুপৰত, সামৰি সংসাৰ-লীলা,

স্বৰ্গত জিলিকে গই পুণ্যা লীলাৱতী।

অন্ত

৬ পুহ,১৮২১ শঁক।

